
INTERNET SI, WIFI NON: SEGURIDADE PARA O ALUMNANDO E O PROFESORADO

CARTA AO DIRECTOR DO CENTRO DE ENSINO PARA EXIXIR A RETIRADA DO WIFI NAS AULAS
Asunto: Wi-Fi no centro de ensino _____________________________________________________________
Remitente: _______________________________________________________________________________
Documento de Identidade núm.: ______________________________________________________________
Data: ____________________________________________________________________________________
Estimado/a Sr./Sra. Director/a  _______________________________________________________________
Diríxome a vostede para expresarlle a miña gran inquedanza pola posíbel incidencia que o Wi-Fi instalado no noso centro de ensino poda estar tendo na saúde dos nosos/as fillos/as.

A través das páxinas web http://www.apdr.info/escolasenwifi.htm e www.escuelasinwifi.org, tiven coñecemento dos efectos nocivos que as radiacións emitidas por tecnoloxías como o Wi-Fi teñen sobre a mocidade e a xente nova.
Existe abondo literatura científica que apoia a miña preocupación. O informe Bioinitiative, do ano 2007 recompila as conclusións de arredor de 1.500 estudos sobre os efectos da contaminación electromagnética nos seres vivos. Ao antedito súmanse numerosas resolucións de investigadores e organismos internacionais instando a limitar a exposición cidadán a estes campos. As derradeiras proceden da Organización Mundial da Saúde (OMS), na súa clasificación destas radiacións como posíbel canceríxeno do grupo 2b, e do propio Consello de Europa que aconsella primar o cable ante o Wi-Fi nos centros de ensino na súa preocupación de evitar/minimizar á exposición a contaminación electromagnética da poboación en xeral e da infancia e mocidade en especial pola súa maior vulnerabilidade.

A recente Lei da Saúde Pública de 4 de outubro de 2011, ademais de sinalar especificamente que se vixiará o impacto na saúde da exposición a emisións electromagnéticas, define os principios polos que se rexerán as accións de protección da saúde, como o  principio de precaución, definido como:  “a existencia de indicios fundados dunha posible afectación grave da saúde da poboación, aínda cando houbese incerteza científica sobre o carácter do risco, determinará a cesación, prohibición ou limitación da actividade sobre a que concorran”. Xa encontramos estes Indicios recollidos na ampla bibliografía médica mencionada na que se describen os efectos potenciais da exposición aos campos electromagnéticos a curto prazo (déficit de atención, hiperactividade, irritabilidade, problemas de concentración e memoria, prurito, molestias oculares, dermatites, dores musculares, cefalea, insomnio, …)  e a longo prazo cando a exposición se mantén no tempo (electrohipersensibilidade, síndrome de fatiga crónica, depresión, fibromialxia, arritmias, problemas cardíacos, epilepsia, autismo, Alzheimer, Párkinson, infertilidade, problemas hormonais, leucemia e cancros diversos).
Á luz destes datos, considerando que o alumnado está exposto ás radiacións do Wi-Fi durante moitas horas ao día ao longo de todo o curso escolar, solicítolle que por favor retire canto antes esta tecnoloxía das instalacións do colexio e poña en marcha un programa para substituíla por conexións por cable, que non presenta ningún risco para a saúde. Noutros países da nosa contorna próxima, como Francia, Inglaterra, Canadá, Austria ou Suíza, xa están retirando o wifi dos centros de ensino, hospitais, bibliotecas e outros centros públicos, e creo que saúde dos/as nosos/as fillos/as merece a mesma consideración.
Agradecendo de antemán a súa atención e o seu tempo, e confiando en que atenda esta petición, saúdolle atentamente.

Asinado:
www.escuelasinwifi.org
www.apdr.info/escolasenwifi.htm

